ՏԵՂԵԿԱՆՔ
«ՀԱՊԿ խաղաղապահ գործունեության մասին» 2007թ. հոկտեմբերի 6-ի համաձայնագրում փոփոխություններ կատարելու մասին» արձանագրության կնքման նպատակահարմարության մասին


«ՀԱՊԿ խաղաղապահ գործունեության մասին» 2007թ. հոկտեմբերի 6-ի Համաձայնագրում փոփոխություններ կատարելու մասին» արձանագրության նախագիծը (այսուհետ՝ Արձանագրության նախագիծ) մշակվել է ՀԱՊԿ քարտուղարության և միացյալ շտաբի կողմից՝ ՀԱՊԿ խաղաղապահ ներուժի կատարելագործման և խաղաղապահ գործողություններին ՀԱՊԿ հավաքական խաղաղապահ ուժերի (այսուհետ՝ ՀԽՈւ) հնարավոր մասնակցության նախապատրաստման նպատակով՝ ՄԱԿ գործող իրավական դաշտի պահանջներից ելնելով Համաձայնագրում նախատեսելով կատարել որոշակի էական փոփոխություններ:
Արձանագրությամբ նախատեսվում է Համաձայնագրի 1-ին Հոդվածը լրացնել «համակարգող պետություն» հասկացությամբ` սահմանելով այն որպես ՄԱԿ խաղաղապահ գործողություններում ՀԱՊԿ ՀԽՈւ կիրառման նյութատեխնիկական և կազմակերպչական հարցերի լուծման համար ՀԱԽ (Հավաքական Անվտանգության Խորհուրդ) որոշմամբ հաստատված ՀԱՊԿ անդամ պետություն:
Համաձայնագրի 8-րդ հոդվածում առաջարկվող փոփոխությամբ նախատեսվում է սահմանել ՀԱՊԿ խաղաղապահ ուժերի ՄԱԿ խաղաղապահ գործողություններում կիրառվելու հնարավորությունը, այդ նպատակով ՀԱՊԿ հավաքական խաղաղապահ ուժերի (ուժերի կոնկրետ խմբավորման)՝ համակարգող պետության հովանու ներքո ստեղծումը, ինչպես նաև ՀԽՈւ՝ ՄԱԿ խաղաղապահ գործողությանը մասնակցության պայմանների՝ Համակարգող պետության և ՄԱԿ լիազոր ստորաբաժանման միջև կնքված համաձայնագրով նախատեսումը:
Համաձայնագրի՝ Արձանագրությամբ սահմանվող փոփոխությունների արդյունքում Խաղաղապահ զորախմբերի՝ ՄԱԿ խաղաղապահ գործողություններին մասնակցության նպատակով ՀԽՈւ կազմում ներառումը կկարգավորվի համակարգող պետության և այլ անդամ պետությունների միջև երկկողմ և բազմակողմ համաձայնագրերով, իսկ ՀԱՊԿ յուրաքանչյուր անդամ պետություն ՄԱԿ խաղաղապահ ներուժի պատրաստականության համակարգում գրանցված իր զորախմբերն իրավունք կունենա ուղարկելու ՄԱԿ մանդատի ներքո խաղաղապահ գործողությունների մասնակցելու՝ տեղեկացնելով Հավաքական անվտանգության խորհրդին:
Հարկ է նշել նաև, որ 2020թ. մարտի 31-ին Նախագիծն ուսումնասիրվել է ՀԱՊԿ մշտական խորհրդի կողմից, ինչից հետո էլ ուղարկվել է կազմակերպության անդամ պետություններին՝ ներպետական համաձայնեցման ընթացակարգերն ապահովելու նպատակով: Արձանագրությունը նպատակաուղղված է ՀԱՊԿ խաղաղապահ ներուժի կիրառման իրավական հիմքերի կատարելագործման և ՄԱԿ խաղաղապահ գործունեությունում ՀԱՊԿ խաղաղապահ զորակազմերի ներգրավման գործիքակազմի մշակմանը:
Հաշվի առնելով վերոշարադրյալը, ինչպես նաև ՀՀ վարած արտաքին քաղաքականության տեսանկյունից Արձանագրության կնքման նպատակահարմարության վերաբերյալ ՀՀ արտաքին գործերի նախարարության եզրակացությունը՝ ՀՀ պաշտպանության նախարարությունը նպատակահարմար է համարում «ՀԱՊԿ խաղաղապահ գործունեության մասին» 2007թ. հոկտեմբերի 6-ի Համաձայնագրում փոփոխություններ կատարելու մասին» արձանագրության կնքումը:

